Nafarroako Parlamentuko Mahaiak, 2016ko apirilaren 11n egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea José Miguel Nuin Moreno jaunak aurkeztutako gaurkotasun handiko galdera, Gobernu zentralarekiko negoziazioari buruzkoa, 2015-2019 aldiari begira Hitzarmen Ekonomikoa eguneratzekoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2016ko apirilaren 11n

Lehendakaria: Ainhoa Aznárez Igarza

GALDERAREN TESTUA

Izquierda-Ezkerrako foru parlamentarien elkarteko eledun José Miguel Nuin Moreno jaunak, Legebiltzarreko Erregelamenduan ezarritakoaren babesean, gaurkotasun handiko honako galdera egiten du, Nafarroako Gobernuak heldu den apirilaren 14ko Osoko Bilkuran ahoz erantzun dezan. 

Estatuaren eta Nafarroako Foru Komunitatearen arteko Hitzarmen Ekonomikoak arautzen du, besteak beste, nola zehaztuko den Nafarroak Estatuari urtero egin beharreko ekarpen ekonomikoa. 

Ekarpen horren bidez, Nafarroak Estatuaren karga orokorren finantzaketan parte hartzen du. 

2011ko otsailaren 16an, Nafarroako Gobernuak eta Gobernu zentralak Hitzarmen Ekonomikoaren azken eguneratzea sinatu zuten  2010-2014 bosturtekorako. 

Hori dela eta, dagoeneko heldu behar zitzaion Hitzarmenaren 2015-2019 aldirako eguneratzeko negoziazioari. 

Hori dela eta, hauxe jakin nahi dugu: 

– Noiz abiaraziko du Gobernu zentralarekiko negoziazioa, 2015-2019 aldiari begira Hitzarmen Ekonomikoa eguneratzekoa? 

– Zer aurreikuspen eta helburu ditu Nafarroako Gobernuak negoziazio horretan? 

Iruñean, 2016ko apirilaren 11n

Foru parlamentaria: José Miguel Nuin Moreno

